
Federalno ministarstvo okoliša i turizma, rješavajući po zahtjevu operatera „Interbutan“ d.o.o. Cazin za postrojenje za pretakanje, skladištenje i distribuciju tehničkih plinova i ukapljenog naftnog plina (UNP), koje se nalazi u Ostrožcu u Cazinu, na osnovu čl. 89. stav (1) i 103. Zakona o zaštiti okoliša („Službene novine Federacije BiH“, broj 15/21), čl. 8, 12 i 13. Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera („Službene novine Federacije BiH“ broj 51/21 i 96/22), i člana 200. Zakona o upravnom postupku (“Službene novine Federacije BiH”, broj: 02/98 i 48/99 i 61/22), u predmetu izdavanja okolinske dozvole/saglasnosti na Plan sprečavanja nesreća većih razmjera, donosi: 
RJEŠENJE

1. Utvrđuje se saglasnost na Plan sprečavanja nesreća većih razmjera operateru  „Interbutan“ d.o.o. Cazin za postrojenje za pretakanje, skladištenje i distribuciju tehničkih plinova i ukapljenog naftnog plina (UNP), koje se nalazi u Ostrožcu u Cazinu, na zemljištu označenom kao k.č. 1221/1, 1221/2, 1221/3, 1221/4, 1222/3 i 122/4, katastarske općine Ostrožac, grad Cazin.
Rješenje se izdaje na osnovu dokumenata Plan sprečavanja nesreća većih razmjera i Informacija o sigurnosnim mjerama, koje je izradila ovlaštena konsultantska kuća TQM d.o.o. Lukavac. 
2. Pravni osnov za postupanje 
Operater pogona/postrojenja/skladišta u skladu sa članom 102. stav (1) i članom 106. stav (1) Zakona o zaštiti okoliša („Službene novine Federacije BiH“, broj: 15/21, u daljem tekstu: Zakon) i članom 8. Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i 96/22, dužan je izraditi Plan sprečavanja nesreća većih razmjera i osigurati njegovo provođenje u cilju postizanja visokog nivoa zaštite ljudi i okoliša. 
Operater izrađuje Plan putem pravnog lica sa liste koju donosi Federalno ministarstvo okoliša i turizma posebnim propisom i dostavlja ga uz zahtjev za izdavanje okolinske dozvole u skladu sa članom 86. stav (3) alineja n) Zakona. 
Prema Pravilniku o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera („Službene novine Federacije BiH“, broj: 51/21 i 96/22, u daljem tekstu: Pravilnik), pogoni i postrojenja za skladištenje i punjenje industrijskih plinova pripada nižem razredu skladišta s obzirom da skladišti opasne supstance u količinama koje prelaze donje granične količine utvrđene Prilogom Ia. Opasne supstance, DIO 2. Nazivi opasnih supstanci redni broj 18. Ukapljeni vrlo zapaljivi plinovi (uključujući UNP) i prirodni plin, 19. Acetilien i 25. Kiseonik,  Pravilnika.
3. Organizacijska struktura i osoblje 
Na lokaciji Interbutan d.o.o. Cazin trenutno je zaposleno 15 radila raspoređenih na 7 radnih mjesta. Organizacija rada kao i opis radnih poslova i zaduženja prikazani su u poglavlju „Sistem upravljanja sigurnošću“ u Planu sprečavanja nesreća većih razmjera. Uloga i odgovornosti osoblja uključenog u upravljanje velikim opasnostima u firmi Interbutan d.o.o. Cazin su sljedeće: 
· direktor je odgovoran za donošenje, reviziju i povlačenje svih dokumenata sistema upravljanja sigurnošću, imenovanje rukovodioca tima za provođenje interventnih procedura, povezivanje i koordiniranje sa Službom za civilnuzaštitu Grada Cazin, Vatrogasnom jedinicom Cazin i po potrebi drugim ustanovama (uprave za inspkecijske poslove, Federalna i kantonalna ministarstva i sl.);

· radnik za zaštitu na radu odgovoran je za provođenje odredbi svih dokumenata sistema upravljanja sigurnošću i pokretanje i provođenje interventnih procedura;
· svi radnici operatera i svi prisutni na lokaciji dužni su postupiti prema uputama rukovodioca tima za provođenje interventnih procedura kod velokih nesreća bez ugrožavanja vlastitog života i života drugih lica.

U slučaju nesreće većih razmjera, uposlenici na radnim mjestima direktor društva, poslovođa i radnik zaštite na radu i radnik zaštite na radu, čine tim koji koordinira nastalom situacijom:
· direktor društva, Dino Mahković – kontakt telefon +387 62 594 294 (vođa tima) odgovoran je za povezivanje i koordiniranje sa organima vlasti, donošenje odluka, davanje uputa, imenovanje odgovorne osobe zadužene za provođenje interventnih procedura, kao i obezbjeđivanje MTS-a (materijalno-tehnička sredstva);
· poslovođa i radnik zaštite na radu (Muharem Mesić - kontakt telefon +387 61 479 927; Tilen Sagraković kontakt telefon +387 61 970 717) odgovorni su za provođenje odluka i naredbi direktora društva, provođenje interventnih procedura. Zajedno sa direktorom vrše konstantno praćenje nastale situacije, učestvuju u unapređenju interventnih procedura  i obavještavanju ostalih zaposlenika i stanovništva; Interventne procedure iz unutrašnjeg plana intervencija su date u prilogu Zahtjeva.
Zaposlenici INTER-BUTAN d.o.o. Cazin prošli su obuku i provjeru osposobljenosti zaposlenika u oblasti zaštite na radu i zaštite od požara. 
Izvršena je obuka radnika za korištenje instalacije tečnog naftnog plina na lokaciji pretakališta INTER-BUTAN d.o.o. Cazin. 
Izvršena je obuka radnika za korištenje instalacije tečnog naftnog plina na lokaciji punionice plina INTER-BUTAN d.o.o. Cazin. 
Izvršena je provjera stručnog znanja za rukovanje tečnostima i gasovima u prometu. 
U okviru privrednog društva INTER-BUTAN d.o.o. Cazin provodi se jednom godišnje interna provjera znanja zaposlenika iz oblasti zaštite na radu, zaštite od požara. 
Privredno društva INTER-BUTAN d.o.o. Cazin u saradnji sa Vatrogasnom jedinicom Cazin, jednom godišnje, obavlja pokazno operativno-taktičku vježbu zaposlenika. Cilj ove vježbe je provjera stručne osposobljenosti i tehničke opremljenosti zaposlenika INTER-BUTAN d.o.o. Cazin sa akcentom na simulaciju akcidentnih situacija požara, provjera ispravnosti vatrogasnih uređaja, opreme i stabilnih instalacija na postrojenjima u krugu firme. 
Potvrde, zapisnici i uvjerenja o obavljenim obukama i provjerama dati su u prilogu dokumenta Plan sprečavanja nesreća većih razmjera.
4. Identifikacija i procjena velikih opasnosti
Objekti na predmetnoj lokaciji, operatora INTER-BUTAN d.o.o. Cazin, su nabrojani i prikazani u nastavku: 

1. upravna zgrada sa trgovinom; 

2. skladište – nadstrešnica sa boksovima za pune i prazne boce namijenjene za maloprodaju; 
3. pomoćni objekat – alatnica; 
4. skladište – nadstrešnica sa boksovima za pune i prazne boce acetilena (C2H2); 
5. skladište – nadstrešnica sa boksovima za pune i prazne boce ugljendioksida (CO2), kisika (O2) i argona (Ar); 
6. nadzemni spremnici za UNP propan-butan kapaciteta 4 x 60 m3; 
7. nadzemni spremnici za UNP propan-butan kapaciteta 2 x 30 m3; 
8. pretakalište za autocisterne; 
9. pumpno-kompresorska stanica za UNP; 
10. punionica plina u boce, prostor za pune i prazne boce; 
11. agregatska stanica; 

12. hidrantska stanica; 

13. pomoćni objekat – prostorije za radnike; 
14. požarni putevi, manipulativni i parking prostor. 
operator INTER-BUTAN d.o.o. Cazin spada u pogone i postrojenja koja skladište opasne supstance nevedene u Prilogu Ia. Opasne supstance, Dio 2. Nazivi opasnih supstanci, Kolona 1. Opasne supstance pod rednim brojem 18. ukapljeni vrlo lako zapaljivi gasovi, 19. acetilen i 25. kiseonik. Ostali tehnički plinovi: ugljen dioksid i argon, koji se također skladište na predmetnoj lokaciji se ne ubrajaju u opasne materije.
Kapaciteti skladišnih objekata za opasne supstance, na predmetnoj lokaciji, su sljedeći: 

· Nadzemni spremnici za UNP propan-butan kapaciteta 4 x 60 m3; 
· Nadzemni spremnici za UNP propan-butan kapaciteta 2 x 30 m3; 
· Skladište za boce sa UNP propan-butan (punionica) 3,5 t; 
· Skladište za boce sa acetilenom 0,2 t; 
· Skladište za boce sa kiseonikom 0,55 t. 
Spremnici za UNP propan butan smjesu pune se 85% zapremine. Ukupne količine koje se skladište na predmetnoj lokaciji su: 

· Ukapljeni naftni plin propan-butan smjesa – 143,5 t; 
· Acetilen – 0,2 t; 
· Kiseonik – 0,55 t. 
Pored navedenih količina opasnih supstanci na lokaciji se nalazi skladište neopasnih materija i to: ugljen dioksid i argon. Kapaciteti skladišnih objekata za neopasne supstance su sljedeći: 
· Skladište za boce ugljen dioksida – 72 boce po 30 kg ili 2,16 t plina; 
· Skladište za boce argona – 36 boca po 11 kg ili 396 kg plina. 
Acetilen, kiseonik, ugljen dioksid i argon se ne pune na predmetnoj lokaciji već se prema potrebi nabavljaju od drugih pravnih lica na tržištu.
Na lokaciji postrojenja za pretakanje, skladištenje i distrubuciju tehničkih plinova i ukapljenog naftnog plina (UNP) INTER-BUTAN d.o.o. Cazin,  izvori opasnosti su: 

· Nadzemni spremnici za UNP propan-butan 4 x 60 m3 i 2 x 30 m3 – 140 t UNP-a ; 
· Pretakalište autocisterni UNP-a propan-butan; 
· Punionica boca UNP-a propan-butan (boce od 10 i 35 kg) – 3,5 t UNP-a 
· Skladište za boce sa acetilenom 0,2 t; 
· Skladište za boce sa kiseonikom 0,55 t. 
Mogući uzroci iznenadnog događaja koji posljedično mogu dovesti do nesreće većih razmjera, a koji su svojstveni za predmetno postrojenje su sljedeći: 
Ljudski faktor: 

· nedovoljna obučenost zaposlenika za rad sa opasnim materijama, 
· nepoštivanje tehničkih uputstava i propisa o rukovanju i održavanju postrojenja, 
· nepažnja prilikom redovnog rada i/ili održavanja postrojenja, 
· nepridržavanje mjera sigurnosti prilikom ulaska cisterni i ostalih vozila u krugu postrojenja, 
· nepridržavanje mjera sigurnosti prilikom redovnog rada i/ili servisiranja postrojenja, 
· nepridržavanje zakonskih odredbi, uputa i pravila struke; 
Poremećaji tehničkih uslova: 
· dotrajalost opreme, 

· kvarovi ili oštećenja strojeva, uređaja i/ili opreme, 
· oštećenje, propuštanje i/ili pucanje stijenke spremnika i/ili cjevovoda, 
· oštećenje i propuštanje medija na priubničkim spojevima i/ili ventilima, 
· kvarovi i/ili oštećenja električnih instalacija, 
· neispravnost mjernih instrumenata, 

· oštećenje i/ili neispravnost transportnih sredstava; 

Prirodne nepogode: 

· zemljotres, 

· požar, 

· olujno nevrijeme, 

· udar groma, 

· poplave; 

Namjerno razaranje: 

· namjerno razaranje. 

Na predmetnoj lokaciji, pri manipulaciji sa UNP-om, mogući su sljedeći događaji: 
· Istjecanje UNP-a uz raspršivanje u okoliš; 
· Nastanak požara; 

· Eksplozija oblaka para; 
· Eksplozija ekspandirajućih para vrijuće kapljevine (BLEVE). 
Navedene događaje, između ostalog, može uzrokovati sljedeće: 
· Pucanja stijenke spremnika za UNP ili stijenke spremnika autocisterne; 
· Otvaranja ili puknuća drenažnog ventila na dnu spremnika; 
· Puknuća stijenke i/ili ventila pregrijanog spremnika uslijed djelovanja požara; 
· Kvar na uređaju za pretakanje; 
· Puknuća stijenke boce sa opasnim materijama uslijed djelovanja požara; 
· Djelovanja domino efekta. 

Na lokaciji postrojenja za pretakanje, skladištenje i distrubuciju tehničkih plinova i ukapljenog naftnog plina (UNP) INTER-BUTAN d.o.o. Cazin, analizirana su  tri  moguća scenarija nesreća većih razmjera (detaljno opisani mogući scenariji u Planu sprečavanja nesreća većih razmjera str. 21 do 32).
Za izračun zona ugroženosti usljed posmatranog događaja korišten je računarski program ALOHA (Areal Locations of Hazardous Atmospheres) verzija 5.4.7. namijenjen za modeliranje opasnosti povezanih za ispuštanje opasnih materija, te su prikazane na kartama Google Earth. Procjena posljedica velikih nesreća za ljude i procjena vjerovatnosti velikih nesreća na nepokretnim postrojenjima urađena je prema Priručniku za razvrstavanje i utvrđivanje prioriteta među rizicima izazvanim velikim nesrećama u procesnoj i srodnim industrijama IAEA, Austrija, Novembar 1996. 
Obzirom da u programu ALOHA ne postoji mogućnost modeliranja opasnosti vezanih za smjesu ukapljenog naftnog plina propan-butan, nego samo pojedinačno za supstance propan ili butan, za izračun zona sigurnosti korištena je supstanca propan jer su projekcije zona ugroženosti veće u odnosu na butan. 
Kod određivanja zona ugroženosti za posmatrane događaje korištene su vrijednosti iz Priloga IIa. Tabela graničnih vrijednosti izloženosti Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i 96/22).
Mogući scenarijii nesreća većih razmjera: 
1. Istovremeni kolaps svih nadzemnih spremnika UNP-a, ukupnog kapaciteta 300 m3. Istjecanje ukupne količine UNP-a cca. 140 t iz nadzemnih spremnika i nastanak eksplozije oblaka pare (VCE); 
Prema proračunu vjerovatnosti nastanka navedenog scenarija nesreće izračunata je vjerovatnoća od 3 x 10-6 nesreća godišnje. Uzimajući u obzir učestalost nesreća i posljedice velikih nesreća izvršena je procjena društvenog rizika. Prema prikazu nam atrici učestalosti naspram posljedica, ovaj scenario spada u prihvatljiv društveni rizik u datom području.

2. Eksplozija ekspandirajućih para vrijuće kapljevine (BLEVE) jednog od nadzemnih spremnika UNP-a kapaciteta 60 m3; 
Prema proračunu vjerovatnosti nastanka navedenog scenarija nesreće izračunata je vjerovatnoća od 3 x 10-6 nesreća godišnje. Uzimajući u obzir učestalost nesreća i posljedice velikih nesreća izvršena je procjena društvenog rizika. Prema prikazu nam atrici učestalosti naspram posljedica, ovaj scenario spada u prihvatljiv društveni rizik u datom području.

3. Istjecanje cijelog sadržaja iz spremnika autocisterne UNP-a kapaciteta 36 m3. Ukupna količina opasne materije je cca. 17 t. 
Prema proračunu vjerovatnosti nastanka navedenog scenarija nesreće izračunata je vjerovatnoća od 3 x 10-6 nesreća godišnje. Uzimajući u obzir učestalost nesreća i posljedice velikih nesreća izvršena je procjena društvenog rizika. Prema prikazu nam atrici učestalosti naspram posljedica, ovaj scenario spada u prihvatljiv društveni rizik u datom području.

5. Operativni nadzor
Operator je izradio tehnička uputstva za rad: 
· Uputstvo za rukovanje instalacijom tečnog naftnog plina na pretakalištu; 
· Uputstvo za rukovanje instalacijom „Tečnog naftnog plina-TNP“ za potrebe punionice boca u INTER-BUTAN d.o.o. Cazin. 
Navedenim uputstvima su detaljno definisane procedure procesa rada, procedure za svakodnevno ili u zakonski predviđenom roku održavanje instalacija, opasnosti pri radu, preventivne mjere i mjere bezbjednosti pri radu. Kontrola rada pogona i postrojenja odvija se prema propisanim tehničkim uputstvima za sva postrojenja za skladištenje, pretakanje i transport ukapljenog naftnog plina. 
Tehnička uputsva za rad kao i spisak zaposlenika koji su obučeni za rad prema navedenim uputstvima su postavljeni u punionici plina i na pretakalištu. 
Kontrola rada postrojenja obezbijeđena je preko mjerno-regulacione i sigurnosne opreme. 
Operator redovno obavlja periodične sedmične, mjesečne i godišnje remonte. Sedmični remont traje najviše jednu smjenu, provodi se jednom u toku sedam dana, pri čemu se obavlja sljedeće: 
· Zamjena oštećenih dijelova radi poboljšanja pogonske spremosti i sigurnosti postrojenja; 
· Pregledanje i procjenjivanje radnih sposobnosti postrojenja u svrhu planiranja daljnjeg održavanja; 
· Podmazivanje dijelova postrojenja i sl. 
Mjesečni remont traje najviše 24 sata, provodi se jednom u toku mjeseca, pri čemu se obavlja sljedeće: 
· Zamjena oštećenih dijelova ili sklopova radi poboljšanja pogonske spremosti i sigurnosti postrojenja; 
· Pregledanje i procjenjivanje radnih sposobnosti postrojenja u svrhu planiranja generalnog remonta; 
· Podmazivanje dijelova postrojenja i sl. 

Generalni remont traje najviše mjesec dana, provodi se jednom u toku svake godine, pri čemu se obavlja sljedeće:

· Zamjena oštećenih dijelova ili sklopova radi vraćanja pogonske spremnosti i sigurnosti postrojenja; 
· Zamjena uređaja i djelimična rekonstrukcija sklopova postrojenja radi vraćanja pogonske spremnosti i sigurnosti postrojenja; 
· Funkcionalna ispitivanja radnih sposobnosti i sigurnosti postrojenja, koja su bila predmet rekonstrukcije i popravke tokom generalnog remonta; 
· Podmazivanje dijelova postrojenja i sl. 

O obavljenim remontima se vode pisani zapisi. 
Za planska održavanja prate se zakonski rokovi, te načini i procedure sprovođenja istih. Tekuća održavanja obuhvataju zamjenu kuglastih ventila, zamjenu manometara, zamjenu sigurnosnih ventila, farbanje vodova i cisterni.
Zaposlenici svakodnevno u okviru svojih poslova provode nadzor nad radom postrojenja. Prilikom tog nadzora provode se pregledi spremnika, sigurnosnih ventila, regulacionih ventila, manometara i sl. O eventualnim promjenama ili nedostacima koji se uoče prilikom tih pregleda, odmah se obavještavaju nadređene osobe, te se poduzimaju potrebne mjere za otklanjanje istih.

Pored ovih uputstava operator je izradio i sljedeće: 
· Uputstvo za upotrebu vage postupak kod istakanja i utakanja; 
· Priručnik za sigurno rukovanje viljuškarom 

· Uputstvo za rad sa tehničkim plinovima. 
Zaposlenici koji obavljaju poslove prema navedenim uputstvima su prošli internu obuku prema navedenim uputsvima. 

Operator je izradio projektnu dokumentaciju pod nazivom:

· Elaborat zaštite na radu broj 169/IV-2009 od maja 2019. godine; 
· Elaborat zaštite od požara broj EZOP 43-09/15 od avgusta 2015. godine; 
· Procjena ugroženosti od požara broj EZOP 41-08/15 od avgusta 2015. godine;

· Plan zaštite od požara broj EZOP 42-09/15, od septembra 2015. godine. 
Na predmetnoj  lokaciji utvrđene su opšte mjere sigurnosti kojih se svi moraju pridržavati:

· na lokacijama gdje se obavlja manipulacija sa bocama, utovar-istovar, manipulacija sa paletama tehničkih plinova i u skladištima boca postavljeni su sigurnosno-tehnički listovi; 
· svi zaposlenici koji obavljaju poslove manipulacije sa UNP-om ili drugim tehničkim plinovima upoznati su sa informacijama iz tehničkih listova i imaju usvojeno znanje za siguran rad sa istim (izjave zaposlenika u prilogu zahtjeva);
·  u svrhu zaštite cjelokupnog područja firme INTER-BUTAN d.o.o. Cazin i sprečavanja ulaska neovlaštenih lica, cijelo područje je ograđeno zaštitnom žičanom ogradom visine 2 m, a na ulazu je postavljena metalna kapija;
· na ulazu u prostor u kojem se nalazi skladište opasnih materija, pretakalište i punionica boca postavljena je metalna kapija i pristup neovlaštenim licima je strogo zabranje;
· instaliran je sistem videonadzora (postavljeno je ukupno 16 video kamera koje snimaju cijelu lokaciju i alarmni sistem na upravnoj zgradi);
· redovno se provodi servis i kontrola ispravnosti sistema tehničke zaštite, svakih šest mjeseci, od strane Agencije za zaštitu ljudi i imovine SEC ONE d.o.o. O periodičnim pregledima se vode zapisnici;
· na ulazu u kompleks firme, na mjestu skladištenja opasnih materija, pretakalištu, u objektu punionice, kao i na ostalim mjestima na kojima se manipuliše sa opasnim materijama postavljene su table sa znakovima obavještenja, opasnost i zabrana.
· na pretakalištu i u objektu punionice plina postavljena su tehnička uputstva za rad i zapisnici o izvršenoj obuci lica koja obavljaju predmetne poslove; 
· u skladištu tehničkih plinova postavljeno je sigurnosno uputstvo za rukovanje gasovima pod pritiskom, skladištenje boca, rukovanje bocama i rad sa opasnim materijama; 
· na predmetnoj lokaciji je instalirana vanjska i unutrašnja hidrantska mreža sa sedam vanjskih nadzemnih hidranata, i jednim unutrašnjim hidrantom u objektu punionice plina; 
· na spremnicima za skladištenje UNP-a, kao i na pretakalištu za autocisternu postavljena je stabilna vodovodna instalcija za potrebe ispiranja ili hlađenja spremnika pri intenzivnoj insolaciji i visokoj temperaturi zrak; 
· izgrađena je hidrantska stanica ukupnog kapaciteta 300 m3 za potrebe protivpožarnog voda;
· postavljeni su prijenosni vatrogasni aparati, raspoređeni prema Elaboratu zaštite od požara;
· u okviru kompleksa firme INTER-BUTAN d.o.o. su izvedeni protivpožarni putevi i evakuacioni putevi, koji se redovno održavaju prohodnim;
· redovno se obavljaju pregledi i ispitivanja ispravnosti oprema za zaštitu od požara o čemu se izdaju zapisnici o stručnom nalazu;
· na objektima postrojenja instalirana je gromobranska zaštita;
· na pretakalištu, pored gromobranske zaštite postavljen je i sistem za uzemljenje autocisterne tokom pretakanja;
· u objektu punionice plina postavljene su antistatične podne obloge. Redovno se obavljaju pregledi i ispitivanja ispravnosti ovih sistema o čemu se izdaju zapisnici o stručnom nalazu. 
· investitor je izgradio agregatsku stanicu jačine 40 kW;
· instalacija za tečni naftni plin sastoji se od cjevovoda za tečnu fazu, cjevovoda za plinsku fazu, nadzemnih i podzemnih cjevovoda, spremnika za skladištenje, pumpno-kompresorske stanice, pretakačgog mosta, automata za punjenje auto-plina i boca. Svi nabrojani dijelovi su međusobno povezani i opremljeni sa sigurnosnom i regulacionom opremom. 
Na instalaciji za tečni plin ugrađeni su: kuglaste slavine, ravni zaporni ventili, protulomni ventili, hvatači nečistoća, sigurnosni ispusni ventili, sigurnosni prestrujni ventili, odušne slavine, spojni elementi boca, cjevovodna redukcij, indikatori protoka tečne faze, mehanički mjerači nivoa, magnetni mjerači nivoa, termometri, manometari sa ventilom, prekretni uređaji sa sigurnosnim ventilima, pumpe, kompresor; 
· operator redovno obavlja ispitivanja i preglede opreme i sredstava za rada od strane ovlaštenih pravnih lica o čemu se izdaju zapisnici o stručnim nalazu. O datumima pregleda i isteka operator vodi evidenciju priloženu u prilozima ovog dokumenta;
· objekat punionice plina sa prostorom za skladištenje punih i praznih boca je dijelom otvoren i ima dobru prirodnu ventilaciju. U prostoriji za punjenje su ostavljeni otvori pri dnu u slučaju širenja oblaka plina;
· na lokaciji kompleksa firme INTER-BUTAN d.o.o. Cazin potrebno je postaviti sirenu za uzbunu u slučaju pojave opasnosti ili nesreća;
· upravljanje otpadom sa predmetne lokacije regulisano je Zakonom o upravljanju otpadom („Službene novine Federacije BiH“, broj 33/03, 72/09, 92/17 i 72/24), Pravilnikom o kategorijama otpada sa listama („Službene novine Federacije BiH“, broj 9/05) te drugim propisima koji proizilaze iz navedenog zakona, kao i dokumentacijom koja je propisana navedenim zakonom. Otpad nastao na predmetnoj lokaciji potrebno je zbrinjavati u skladu sa Planom upravljanja otpadom.
Oprema koja služi za ublažavanje i otklanjanje posljedica nesreća većih razmjera:

· elektromagnetni pokazivač nivoa plina u rezervoaru;

· pokazivači pritiska i temperature plina u rezervoaru;

· pokazivač pritiska i temperature plina u rezervoaru;

· sigurnosni ventili rezervoara;

· protulomni ventili na rezervoarima;

· sigurnosni ventili na cjevovodima;

· protulomni ventili na cjevovodima;

· tlačna sklopka na usisnoj strani kompresora, čiji zadatak je isključivanje kompresora kod sniženja pritiska ispod dozvoljenog nivoa;

· sklopka maksimalnog nivoa tečne faze plina u odvajaču;

· elektro-oprema je izvedena u protueksplozivnoj zaštiti (elektromotor, priključne kutije itd.);

· svi napojni kablovi su položeni i zaštićeni u kablovskim kanalima, čeličnim cijevima ili kablovskim regulama u cilju zaštite od oštećenja instalacije;

· osigurači za zaštitu kablova koji su tako izolovani da izvrše isklapanje u propisanom vremenu (ispod 0,1 sec) radi zaštite od struje kratkog spoja;

· uzemljenja, uzemljenje autocisterne na pretakalištu;

· zaštita od statičkog elektriciteta;

· gromobranska zaštita;

· hidrantska mreža;

· stabilna instalacija za hlađenje rezervoara u vidu raspršene vode na lokaciji pretakališta i iznad spremnika za skladištenje unp-a;

· hidrantska stanica – ukupnog kapaciteta 300 m3;

· protivpožarni aparati;

· agregatska stanica jačina 40 kw;

· požarni putevi;

· evakuacijski putevi;

· postavljeni znakovi opasnosti, zabrana i obavještenja;

· videonadzor;

· ormarići prve pomoći;

· lična zaštitna sredstva;

· ostali priručni alat.

6. Upravljanje promjenom
Upravljanje promjenama na lokaciji područja pogona i postrojenja primjenjuje se na sve tehničke, tehnološke, organizacijske i kadrovske promjene koje mogu na bilo koji način uticati na sigurnost rada postrojenja, a posebno na: 
· uvođenje novih tehnologija;
· uvođenje novih sistema, dijelova sistema i/ili opreme; 
· promjene tehničko-tehnoloških dijelova postrojenja; 
· promjene u radu postrojenja (postupanja s opasnim tvarima); 
· promjene vrsta i količina opasnih tvari koje mogu uzrokovati nesreće većih razmjera;
· promjene koje su vezane uz izmjene zakona, propisa i standarda. 
Za upravljanje promjenama odgovoran je direktor društva.
7. Planiranje za slučaj promjena
· planiranje za slučaju opasnosti provodi se kroz izradu procjena rizika, procjena ugroženosti od požara i tehnoloških eksplozija, planiranjem pokaznih vježbi; 

· razrađuju se scenariji nesreća i njihovih posljedica na područje unutar postrojenja, u neposrednoj blizini i široj okolini; 
· na lokaciji postrojenja za pretakanje, skladištenje i distrubuciju tehničkih plinova i ukapljenog naftnog plina (unp) primijenjene su tehničke mjere zaštite, organizacijske mjere u redovnom radu ili iznenadnom događaju, mjere propisane zakonskim propisima, normativima i standardima; 
· sprečavanje iznenadnog događaja provodi se kroz redovne kontrole stanja objekata i opreme, putem periodičnih pregleda i remonta pri čemu se otklanjaju uočeni nedostaci i postrojenju obezbjeđuje pogonska spremnost i sigurnost; 
· u slučaju nesreća organi vlasti se obavještavaju putem telefona, usmeno i pismeno od strane direktora društva. svi radnici operatora i svi prisutni na lokaciji dužni su postupiti prema uputama rukovodioca tima za provođenje interventnih procedura kod velikih nesreća bez ugrožavanja vlastitog života i života drugih lica; 

· u objektu je izveden telefonski priključak za kontakt sa spoljnim svijetom, a dio zaposlenika posjeduje službene mobilne telefone;
· u objektu punionice tehničkih plinova, u upravnoj zgradi i u pomoćnom objektu na zidu su postavljeni brojevi službi za obavještenje u slučaju vanredne situacije.
U slučaju nastanka incidentne situacije postupati po sljedećem: 
· zaposlenik koji prvi identificira novonastalo stanje, dužan je u najkraćem vremenskom roku obavijestiti osobe zadužene za provođenje procedura u slučaju incidentnih situacija; 
· sačekati njihove instrukcije po pitanju otklonjanja uzorka te postupiti po istima; 
· do primanja instrukcija, ali samo u slučaju nepostojanja opasnosti po život i zdravlje, pokušati sanirati uzroke odnosno potencijalne posljedice novonastalog stanja; 
· tokom cijele incidentne situacije potrebno je voditi evidencije o intervencijama, gdje će biti upisane sve poduzete akcije; 
· do kraja opasnosti od velikih nesreća potrebno je postupati po instrukcijama tima za koordiniranje novonastalom situacijom;
· po okončanju incidentne situacije svi koji su učestvovali dužni su sastaviti detaljni izvještaj o poduzetim radnjama, uzrocima incidentne situacije, posljedicama iste kao i prijedlog mjera za poboljšavanje procedure o postupanju u slučaju incidentnih situacija.
U svrhu smanjenja opasnosti od incidentnih situacija potrebna su redovna testiranja i periodična preispitivanja: 

· Zaštitnih mjera, dojava i intervencija kako bi se smanjili učinci bilo kakvih nesreća; 

· Obuke za zaposlenike (godišnji plan obuka svih radnika i tima za provođenje postupaka kod nesreće većih razmjera); 
· Evidencija održavanja/ispitivanja opreme za djelovanje u hitnim situacijama 

· (protupožarne opreme i ličnih zaštitnih sredstava). 

8. Praćenje rada objekta

Kako bi se obezbijedila redovna kontrola i praćenje rada pogona, postrojenja i/ili skladišta operator je dužan: 

· nadzirati rad sigurnosnih sistema i opreme unutar pogona, postrojenja i/ili skladišta, te ih redovno održavati po pitanju njihove sigurnosti; 
· redovno održavati pogon, postrojenje i/ili skladište i vršiti popravke u skladu sa najboljim raspoloživim tehnikama; 
· preduzimati sve neophodne mjere opreza kako bi se spriječilo nepravilno rukovanje u pogonu, postrojenju i/ili skladištu i/ili nepravilno rukovanje opasnim materijama; 
· preduzimati sve neophodne mjere isticanja odgovarajućih znakova i uputstava na odgovarajućim mjestima u pogonu, postrojenju i/ili skladištu za vrijeme redovnog rada, kao i u slučaju vanrednih situacija; 
· osigurati odgovarajuću obuku zaposlenika prilikom rada u pogonu, postrojenju i/ili skladištu, a posebno prilikom uvođenja novih tehnologija, u slučaju opasnosti ili vanrednih situacija;
· analizirati sve potencijalno opasne situacije, nesreće i moguće uzroke nesreća, vjerovatnoću da taj uzrok nije prepoznat kao potencijalna opasnost, uspješnost provođenja sigurnosnih mjera i zaštite. praćenje i analiza se postižu kroz interne audite, pokazne vježbe, analize nakon događaja i inspekcijske preglede. ukoliko se prilikom praćenja rada objekta utvrde neusklađenosti sa ciljevima definisanim planom sprečavanja nesreća velikih razmjera potrebno ih je otkloniti. o svim promjenama u radu potrebno je obavijestiti nadležna državna tijela; 
· incidentnim situacijama obavijestiti nadležna državna tijela. svaka prijavljena incidentna situacija predstavlja osnov za pokretanje preventivnih i korektivnih radnji u svrhu sprečavanja sličnih događaja. do sada nije bilo izvještavanja prema federalnom ministarstvu okoliša i turizma ili drugim nadležnim državnim tijelima o incidentnim situacijama, „jedva izbjegnutim nesrećama“ i nesrećama, kao i pregledu poduzetih akcija na ublažavanju i otklanjanju negativnih posljedica. 
9. Revizija i preispitivanje
Operator je upoznat sa obavezama preispitivanja i ažuriranja dokumentacije kao i obavještavanjima prema Zakonu o zaštiti okoliša („Službene novine Federacije BiH“, broj 15/21) i Pravilniku u kojima su prisutne opasne supstance koje mogu dovesti do nesreća većih razmjera („službene novine Federacije BiH“, broj 51/21 i 96/22);
Za preispitivanje i ažuriranje plana sprečavanja većih razmjera odgovoran je direktor društva.
10. Obaveze ažuriranja dokumentacije
10.1. Obaveza ažuriranja Plana sprečavanja nesreća većih razmjera

U skladu sa čl. 106. stav (1) i 107. stav (2) Zakona i člana 13. Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera („Službene novine Federacije BiH“, broj: 51/21 i 96/22), operater je dužan ažurirati Plan sprečavanja nesreća većih razmjera, te u tom smislu izvršiti dopune podataka i informacija, i to:
a)  svakih 5 godina od posljednjeg Plana sprečavanja nesreća većih razmjera, 

b) bez odlaganja, u slučaju bilo kakve promjene, rekonstrukcije uključujući i slučaj prestanka rada pogona/postrojenja/skladišta, a najkasnije u roku od 60 dana od značajne promjene:

· u postrojenju,
· u skladišnom prostoru,
· u postupku u kojem se koristi opasna tvar,
· u količini, prirodi, agregatnom stanju opasne tvari u poređenju sa podacima sadržanim u postojećem Plan sprečavanja nesreća većih razmjera 
c)  u bilo koje drugo vrijeme na inicijativu operatera ili na zahtjev Federalnog ministarstva:

· iz razloga uzimanja u obzir saznanja o novim činjenicama ili novim tehnološkim spoznajama o sigurnosnim pitanjima, uključujući spoznaje koje proizlaze iz analize nesreća ili, u mjeri u kojoj je to moguće, iz izbjegnutih nesreća,
· u slučaju bilo kakvih saznanja i pretpostavki o promjenama glede mogućih bitnih posljedica u vezi s opasnostima povezanima sa nesrećom većih razmjera.

Prema članu 108. Zakona o zaštiti okoliša („Službene novine Federacije BiH“, broj 15/21) u slučaju promjena u radu pogona i postrojenja ili količini opasnih supstanci koje mogu da rezultiraju pojavom nesreća većih razmjera operater je dužan preispitati i ukoliko je neophodno, ažurirati Plan. 

U slučaju prestanka rada pogona ili postrojenja, navedenih u provedbenim propisima iz stava (2) člana 83. i stava (1) člana 102. ovog Zakona, operater je dužan pisanim putem informisati nadležni organ o ispunjavanju uslova predviđenih okolinskom dozvolom koji se odnose na mjere poduzete nakon što je postrojenje prestalo sa radom.
10.2. Obaveza ažuriranja Informacije o stanju sigurnosti propisana je članom 110. stav (2) Zakona svake treće godine, odnosno u slučaju promjene u radu u roku od šest mjeseci nakon nastale promjene.
10.3. Unutrašnji plan intervencija i Informacija o sigurnosnim mjerama su obavezni prilozi ovog rješenja o okolinskoj dozvoli/saglasnosti na Plan sprečavanja nesreća većih razmjera.

10.4. Okolinska dozvola/saglasnost na Plan sprečavanja nesreća većih razmjera izdaje se na period od 5 (pet) godina uz poštivanje obaveza ažuriranja iz tačke 10. ovog Rješenja, a svake pete godine vrši se obnova na način utvrđen u članu 93. Zakona. 

10.5. Operater koji skladišti opasne supstance dužan je u skladu sa Pravilnikom o registru postrojenja u kojima su prisutne opasne supstance („Službene novine Federacije BiH“, broj 88/22) i čiji je skladišni kapacitet za opasnu supstancu veći od 1% donje granične vrijednosti navedene u Prilogu Ia. (Dio 1. i/ili Dio 2.) Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i 96/22), dostaviti podatke u registar postrojenja koja skladište opasne supstance Federalnom ministarstvu okoliša i turizma, te dokaz o izvršenju obaveza predočiti nadležnoj inspekciji pri inspekcijskom nadzoru.
10.6. Ovo rješenje se upisuje u registar izdatih okolinskih dozvola/saglasnosti.
Obrazloženje
Federalno ministarstvo okoliša i turizma je dana 19.09.2024. godine zaprimilo Obrazac obavještenja operatera o pogonu, postrojenju i/ili skladištu koje može izazvati nesreće većih razmjera (Prilog II), kojim je operater Interbutan d.o.o. Cazin prijavio prisustvo opasnih supstanci u postrojenju za pretakanje, skladištenje i distribuciju tehničkih plinova i ukapljenog naftnog plina (UNP).
Uz Obrazac obavještenja operatera (Prilog II.) dostavljena je sljedeća dokumentacija:
· Plan sprečavanja nesreća većih razmjera;

· Informacija o sigurnosnim mjerama;

· Izjave o tačnosti, istinitosti i potpunosti podataka;

· Rješenje o izdavanju okolinske dozvole od 04.07.20219. godine;

· Pravilnik/Interni akt o zaštiti na radu;

· Sigurnosno-tehnički list - Ukapljeni naftni plin propan-butan smjesa;

· Sigurnosno tehnički list – Acetilen;

· Sigurnosno tehnički list – Kiseonik;

· Odluka o imenovanju osobe zadužene za provedbu interventnih procedura i koordinaciju aktivnosti na evakuaciji unutar pogona i postrojenja;

· Uvjerenja o osposobljavanju iz oblasti zaštite na radu;

· Uvjerenja o osposobljavanju iz oblasti zaštite od požara;

· Potvrde o provjeri stručnog znanja za rukovanje lakozapaljivim tečnostima i gasovima u prometu;

· Zapisnik o izvršenoj obuci korisnika instalacije tečnog naftnog plina za potrebe potrošača plina u „Punionici boca“;

· Zapisnik o izvršenoj obuci korisnika instalacije tečnog naftnog plina za potrebe potrošača plina na „Pretakalištu“;

· Zapisnik o provjeri znanja zaposlenika iz oblasti zaštite na radu (interna provjera);

· Zapisnik o obavljenoj pokazno operativno-taktičkoj vježbi zaposlenika sa TVJ Opžine Cazin;

· Upotrebne dozvole sredstava rada – visokotlačno crijevo, pumpa za tlačenje, viljuškar, stol za ispitivanje ventila, kompresor;

· Upotrebne dozvole sredstava rada – plinski kompresor za pretakanje plina, pumpa za plin, plinski kompresor, plinski kompresor;

· Uputstvo za rukovanje instalacijom „Tečnog naftnog plina“ za potrebe punionice boca;

· Uputstvo za rukovanje instalacijom tečnog naftnog plina na pretakalištu;

· Uputstvo za upotrebu vage;

· Uputstvo za sigurno rukovanje viljuškarom;

· Evidencija o periodičnim pregledima sredstava rada i opreme sa datumima isteka;

· Zapisnik o pregledu vatrogasnih aparata;

· Zapisnik o stručnom nalazu – pregled i ispitivanje ispravnosti i funkcionalnosti hidrantske mreže;

· Zapisnik o stručnom nalazu – pregled i ispitivanje instalacija za zaštitu od statičkog elektriciteta i uređaja u ex izvedbi;

· Zapisnik o stručnom nalazu – pregled i ispitivanje elektro i gromobranskih instalacija

· Certifikat o verifikaciji mjernog sistema za istakane TNP na autocisternama;

· Certifikat o verifikaciji mjerila – kolska vaga;

· Certifikat o verifikaciji mjerila – neautomatske vagesa stalnim položajem;

· Certifikat o kalibraciji manometra za tlačne probe;

· Zapisnik o ispitivanju sigurnosnog ventila za posude pod pritiskom za kapacitet 30 m3;

· Zapisnik o ispitivanju sigurnosnog ventila za posude pod pritiskom za kapacitet 60 m3;

· Zapisnik o servisu i kontroli ispravnosti sistema tehničke zaštite;

· Zapisnik o periodičnom pregledu plinske instalacije i opreme za UNP;

· Godišnji izvještaj o ozljedama;

· Obrazac – spisak nesreća većih razmjera i opasnih situacija sa pregledom poduzetih akcija na ublažavanju posljedica;

· Izjava operatera - INTER-BUTAN d.o.o. Cazin;

· Izjava ovlaštenog pravnog lica za izradu dokumentacije – TQM d.o.o. Lukavac.

· Izjave u vezi poznavanja sadržaja sigurnosno-tehničkih listova;

· Unutrašnji plan intervencija;
Pravni osnov za izdavanje saglasnosti na Plan spečavanja nesreća većih razmjera sadržan je u Poglavlju XI. Zakona o zaštiti okoliša („Službene novine Federacije BiH“, broj 15/2, u daljem tekstu: Zakon) i Pravilniku o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i 96/22, u daljem tekstu: Pravilnik). Operater pogona/postrojenja/skladišta u skladu sa članom 102. stav (1) i članom 106. stav (1) Zakona i članom 8. dužan je izraditi Plan sprečavanja nesreća većih razmjera i osigurati njegovo provođenje u cilju postizanja visokog nivoa zaštite ljudi i okoliša. Prema Pravilniku pogoni i postrojenja za skladištenje i punjenje industrijskih plinova pripada nižem razredu skladišta s obzirom da skladišti opasne supstance u količinama koje prelaze donje granične količine utvrđene Prilogom Ia. Opasne supstance, DIO 2. Nazivi opasnih supstanci redni broj 18. Ukapljeni vrlo zapaljivi plinovi (uključujući UNP) i prirodni plin, 19. Acetilien i 25. Kiseonik,  Pravilnika.
Federalno ministarstvo okoliša i turizma je Rješenjem od dana 22.10.2024. godine imenovalo stručnu komisiju za analizu i ocjenu Plana sprečavanja nesreća većih razmjera i ostale dokumentacije neophodne za izradu Spoljašnjeg plana intervencije za predmetni pogon/postrojenje/skladište za postrojenje za pretakanje, skladištenje i distribuciju tehničkih plinova i ukapljenog naftnog plina (UNP), te dopisom od 28.06.2024. godine obavijestilo operatera o istom. 

Federalno minuistarstvo okoliša i turizma je dopisom od dana 18.11.2024. godine zatražilo dopunu dokumentacije za izdavanje saglasnosti na Plan sprečavanja nesreća većih razmjera, koja treba biti usklađena sa propisanim sadržajem Plana sprečavanja nesreća većih razmjera u članovima 8. i 9. Pravilnika a prema  primjedbama i sugestijama stručne komisije koja je blagovremeno izvršila analizu dostavljene dokumentacije.

Dana 31.12.2024. godine operater je dostavio urednu dokumentaciju u skladu sa prethodno traženim.
Federalno ministarstvo okoliša i turizma je u skladu sa članom 88. Zakona o uredno podnesenom zahtjevu za izdavanje saglasnosti na Plan spečavanja nesreća većih razmjera operatera Interbutan d.o.o. Cazin, obavijestilo zainteresovane strane:

· putem web stranice Federalnog ministarstva okoliša i turizma o https://fmoit.gov.ba/javni-uvid-u-zahtjev-za-izdavanje-saglasnosti-na-plan-sprecavanja-nesreca-vecih-razmjera-za-pogon-i-postrojenje-za-pretakanje-skladistenje-i-distribuciju-tehnickih-plinova-i-ukapljenog-naftnog-plina/
od 25.02.2025. godine;
· stanovnike jedinice lokalne samouprave Grad Cazin, dana 19.02.2025. godine;
· nadležno Ministarstvo za građenje, prostorno uređenje i zaštitu okoliša, dana 19.09.2025. godine,
· oglašavanjem u dnevnim novinama „Oslobođenje“, dana 26.02.2025. godine,
Zahtjev za izdavanje saglasnosti na Plan sprečavanja nesreća većih razmjera bio je dostupan na uvid u prostorijama Federalnog ministarstva okoliša i turizma – Sektor za okolinske dozvole, ul. Hamdije Čemerlića br.2, Sarajevo, soba 312. Primjedbe na Zahtjev za izdavanje saglasnosti na Plan sprečavanja nesreća većih razmjera mogle su se dostaviti u pisanoj formi u roku od 30 dana od dana objavljivanja na web stranicu Federalnog ministarstva okoliša i turizma.
Federalno ministarstvo okoliša i turizma je dana 12.03.2025. godine, pod brojem 11-19-3122-2/25, zaprimilo Mišljenje Ministarstva za građenje, prostorno uređenje i zaštitu okoliša Unsko-sanskog kantona u vezi s predmetnim Planom sprečavanja nesreća velikih razmjera.
Ministarstvo za građenje, prostorno uređenje i zaštitu okoliša Unsko-sanskog kantona dostavilo je svoje mišljenje i sugestije koje su razmotrene kako slijedi:
1. U Planu sprečavanja nesreća većih razmjera- dopuna (str. 48, 49, 51) navodi se da je operator samostalno izradio Plan sprečavanja nesreća većih razmjera i Unutrašnji plan intervencije, iako Pravilnik propisuje da Plan izrađuje pravno lice koje ispunjava posebne uslove. Nije jasno precizirana uloga ovlaštenog pravnog lica.
· Operator je ranijih godina samostalno izrađivao navedenu dokumentaciju i dostavljao je nadležnoj Službi za civilnu zaštitu. Takva praksa nije bila u skladu sa Zakonom o zaštiti okoliša („Službene novine Federacije BiH“, broj 15/21). U 2024. godini operator je angažovao ovlašteno pravno lice TQM d.o.o. Lukavac za izradu Plana, Informacije o sigurnosnim mjerama i prateće dokumentacije, čime je ispoštovana zakonska obaveza.
2. U poglavlju 6. Informacije o sigurnosnim mjerama – dopuna, navedeno je kada je izvršen posljednji inspekcijski pregled, ali nije dat sažetak rezultata tog pregleda, što se smatralo korisnim za cjelovitost informacije.
· Prema Prilogu III. DIO 1. točka 6. Pravilnika o pogonima postrojenjima i skladištima u kojima su prisutne opasne supstance koje mogu dovesti do nesreca vecih razmjera („Službene novine Federacije BiH“, broj 51/21 i 96/22) ne propisuje se obaveza navođenja sažetka rezultata inspekcijskog nadzora u okviru Informacije o sigurnosnim mjerama. Stoga su navedeni podaci ocijenjeni kao dovoljni u okviru zakonskih zahtjeva. 

Međutim, prema zahtjevu operatera, dopunjena je Informacija o sigurnosnim mjerama u skladu sa primjedbom:

Dana 11.06.2024. godine izvršen je posljednji inspekcijski pregled od strane Federalnog ministarstva unutrašnjih poslova, Inspektorata za nadzor rada agencija i unutrašnjih službi za zaštitu ljudi i imovine i zaštite od požara, s ciljem da se utvrdi da li je pravni subjekt poslove zaštite ljudi i imovine uredio u skladu sa odredbama člana 26. Zakona o agencijama i unutrašnjim službama za zaštitu ljudi i imovine  („Službene novine federacije biH, broj 78/08 i 67/13). 

Inspekcijskim nadzorom utvrđeno je da su poslovi zaštite povjereni agenciji SEC ONE d.o.o. po osnovu važećeg ugovora.
Također, istog dana 11.06.2024. godine obavljen je inspkcijski pregled od strane Federalnog ministarstva unutrašnjih poslova, Inspektorata za nadzor rada agencija i unutrašnjih službi za zaštitu ljudi i imovine i zaštite od požara, s ciljem da se utvrdi da li je pravni subjekt poslove zaštite ljudi i imovine uredio u skladu sa odredbama Zakona o zaštiti od požara od požara i vatrogastvu („Službene novine Federacije BiH, broj 64/09).

Inspekcijskim nadzorom utvrđeno je da pravno lice  ima urađene predmetne dokumente, redovno vrši preglede električnih i gromobranskih instalacija i ispitivanaje statičkog elektriciteta uređaja u „Ex“ izvedbi , redovno vrši ispitivanje hidrantske mreže. Posjeduje i potvrde o ispravnosti stanja instalacija. Redovno vrši obuke zaposlenika iz člana 128. Zakona.
Detaljen informacije o inspekciji i inspkcijksom planu mogu se dobiti na zahtjev prema operateru na oficijelnoj stranici www.interbutan.com ili putem emaila: info@interbutan.com.

3. Navedeno je da je zahtjev za izdavanje saglasnosti na Plan sprečavanja nesreća većih razmjera zaprimljen dana 19.09.2024. godine, dok se u javnom uvidu nalazi dokumentacija iz decembra 2024. godine. 
· Operater je dana 19.09.2024. godine Federalnom ministarstvu okoliša i turizma  prijavio utvrđeno prisustvo opasnih supstanci u postrojenju za pretakanje, skladištenje i distribuciju tehničkih plinova i ukapljenog naftnog plina (UNP) putem Obrasca obavještenja operatera o pogonu, postrojenju/skladištu koje može izazvati nesreće većih razmjera (Prilog II). Uz Obrazac su dostavljeni dokumenti: Plan sprečavanja nesreća većih razmjera i Informacija o sigurnosnim mjerama. Nakon što je komisija imenovana Rješenjem Federalnog ministarstva okoliša i turizma dana 22.10.2024. godine pregledala dostavljenu dokumentaciju, konstatovano je da dokumentacija sadrži određene nedostatke koje je trebalo dopuniti. 
Nakon zaprimanja kompletirane dokumentacije, što ovo Ministarstvo smatra urednim zahtjevom, isti je objavljen na web stranici Ministarstva radi provođenja javnog uvida, u skladu sa članom 88. Zakona o zaštiti okoliša „Službene novine Federacije BiH“, broj: 15/21).

Federalno ministarstvo okoliša i turizma je dopisom od 10.03.2025. godine uputilo zahtjev Federalnoj upravi za inspekcijske poslove za dostavu izvještaja o izvršenim inspekcijskim nadzorima na predmetnom postrojenju. Federalna uprava za inspekcijske poslove je putem dopisa broj: 10-19-5-01810/2025-1006-2 od 20.03.2025. godine dostavila sljedeću raspoloživu dokumentaciju o obavljenim inspkecijskim nadzorima i naloženim mjerama:
· Zapisnik o inspekcijskom nadzoru broj: UP1-10-23-3-00025/2023-1006-P-1006-1-P od 16.03.2023. godine;
· Rješenje o otklanjanju nedostataka broj: UP1-10-19-3-00025/1006-P-1006-2-P od 28.03.2023. godine;
· Zapisnik o inspekcijskom nadzoru broj: UP1-10-19-3-01502/2023-1006-4-P od 02.11.2023. godine.
Inspekcijskim nadzorom provedenim 02.11.2023. godine izvršena je kontrola izvršenja rješenja broj: UPI-10-19-3-00025/2023-1006-P-1006-2-P od 28.03.2023. godine, kojim je za punionicu plina u Cazinu bilo naloženo sljedeće: „Izvršiti uvid u popunjenost separatora ulja i masti isključivo angažovanjem ovlaštenog operatora za zbrinjavanje opasnog otpada jer je sadržaj separatora identificiran kao opasan otpad. Rok za izvršenje naložene mjere : odmah-po prijemu ovog rješenja, potom – stalna mjera.“
Operater plinske stanice – pravno lice Inter-butan d.o.o. cazin je dana 28.04.2023. godine angažovanjem ovlaštenog operatera DELTA PETROL izvršio pražnjenje sadržaja separatora (3000 l) ulja i masti. Inspektoru je kao dokaz o pražnjenju separatora predočen Radni zapisnik o radovima na pranju i čišćenju broj: 47-04-23.

U skladu sa članom 113. Zakona i čl. 12. stav (2) i čl. 13 stav (3) Pravilnika, Federalno ministarstvo okoliša i turizma je dopisom od 19.02.2025. godine dostavilo Federalnoj upravi civilne zaštite Plan sprečavanja nesreća većih razmjera, predmetnog pogon/postrojenja/skladišta,  radi davanja  prethodnog mišljenja.

Aktom broj: 05-02-2-96/25 zaprimljenim u ovom Ministarstvu dana 17.03.2025. godine Federalna uprava civilne zaštite obavijestila je ovo Ministarstvo da nije nadležna za davanje prethodnog mišljenja navodeći da odredbe Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i 96/22) i Zakona o zaštiti okoliša („Službene noivne Federacije BiH“, broj:15/21) nisu usklađene sa Zakonom o zaštiti i spašavanju ljudi i materijalnih dobara od prirodnih i drugih nesreća („Službene novine Federacije BiH“, br. 39/03, 22/06 i 43/10).
       Napominjemo da je navedeni Pravilnik („Službene novine Federacije BiH“, br. 51/21 i 96/22) usklađen sa Direktivom 2012/18/EU Europskog parlamenta i Vijeća od 4. jula 2012. godine o kontroli opasnosti od velikih nesreća koje uključuju opasne tvari, kojom se izmjenjuje i stavlja izvan snage Direktiva Vijeća 96/82/EZ (OJ L 197/1, 24.07.2012.)
Nacrt saglasnosti na Plan sprečavanja nesreća većih razmjera  postavljen je na javni uvid od 08.05.2025. godine na web stranici  Federalnog ministarstva okoliša i turizma, na linku ispod: _____________________________________
_________________________________________________________________
Na osnovu provedenog postupka i izvedenih dokaza, utvrđeni su svi podaci u skladu sa odredbom člana 89. stav (1), 104. i 106. stav (1) Zakona, te je riješeno kao u dispozitivu ovog Rješenja.
U skladu sa Zakonom o federalnim upravnim taksama i tarifi federalnih upravnih taksi („Službene novine Federacije BiH“ broj: 43/13), podnosilac zahtjeva je uplatio 250,00 KM na budžetski račun kod UNION banke d.d. Sarajevo. 
Uputa o pravnom lijeku:
Ovo rješenje je konačno u upravnom postupku i protiv njega nije dopuštena žalba. Protiv ovog rješenja može se pokrenuti upravni spor podnošenjem tužbe kod Kantonalnog suda u Sarajevu u roku od 30 dana od dana prijema ovog rješenja. Tužba se podnosi u dva istovjetna primjerka i uz istu se prilaže ovo rješenje u originalu ili ovjerenom prepisu.
        M I N I S T R I C A
                                                                                                       dr. sc. Nasiha Pozder

Dostaviti:
· Interbutan d.o.o. Cazin

Ostrožac 302, 77 230 Cazin
· Grad Cazin
Trg Alije Izetbegovića bb, 77220 Cazin
· Ministarstvo za građenje, prostorno uređenje i zaštitu okoliša
             Alije Đerzeleza br. 2, 77000 Bihać 

· Federalna uprava za inspekcijske poslove, 

ul. Fehima efendije Čurčića 6, 71 000 Sarajevo
· Sektor za okolinske dozvole, procjenu uticaja na okoliš i registar zagađivača
· arhiva

